
ШУӦМ

“Коми Республикаын канмусянь социальнӧй отсӧг сетӧм йылысь” 
Коми Республикаса Оланпас збыльмӧдан мераяс йылысь” 

Коми Республикаса Веськӧдлан котырлӧн 2004 во ӧшым тӧлысь 
31 лунся 281 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:
1. Пыртны “Коми Республикаын канмусянь социальнӧй отсӧг сетӧм

йылысь” Коми Республикаса Оланпас збыльмӧдан мераяс йылысь” Коми
Республикаса Веськӧдлан котырлӧн 2004 во ӧшым тӧлысь 31 лунся 281
№-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лун бӧрын дас
лун кольӧм мысти.

Коми Республикаса Веськӧдлан котырӧн 
Юрнуӧдысьӧс Медводдза вежысь                                                    Э. Ахмеева

Сыктывкар 
2023 вося лӧддза-номъя тӧлысь 20 лун 
271 № 



Коми Республикаса Веськӧдлан котырлӧн 
2023 во лӧддза-номъя тӧлысь 20 лунся 271 №-а шуӧм дорӧ

СОДТӦД

“Коми Республикаын канмусянь социальнӧй отсӧг сетӧм йылысь”
Коми Республикаса Оланпас збыльмӧдан мераяс йылысь”

Коми Республикаса Веськӧдлан котырлӧн 2004 во ӧшым тӧлысь
31 лунся 281 №-а шуӧмӧ пыртӧм

ВЕЖСЬӦМЪЯС

“Коми  Республикаын  канмусянь  социальнӧй  отсӧг  сетӧм  йылысь”
Коми  Республикаса  Оланпас  збыльмӧдан  мераяс  йылысь”  Коми
Республикаса Веськӧдлан котырлӧн 2004 во ӧшым тӧлысь 31 лунся 281
№-а шуӧмын:

1. 1 пунктса 5 пунктулын:
1)  “а”  пунктувса  медводдза  абзацын,  “а1”  пунктувса  медводдза

абзацын “уджавны вермысь  олысьяслы овны судзсяна  сьӧмлӧн шӧркодь
ыджда” кывъяс лӧсялана вежлӧгын вежны “ставнас Коми Республикаын
уджавны  вермысь  олысьяслы  овны  судзсяна  сьӧмлӧн  ыджда”  кывъясӧн
лӧсялана вежлӧгын;

2) “б” пунктулын “либӧ крестьяна (фермер) овмӧс котыртӧм” кывъяс
киритны.

2. Канмусянь социальнӧй отсӧгсӧ социальнӧй контракт подув вылын
пособиеӧн  индан  да  мынтан  пӧрадокын  да  условиеясын,  кутшӧмъясӧс
вынсьӧдӧма шуӧмӧн (3 №-а содтӧд):

1) 2 пунктса сизимӧд абзацын, 5 пунктса мӧд абзацын, 15 пунктса 2
пунктувлӧн “а” пунктувса медводдза абзацын, 192 пунктса “б” пунктувлӧн
медводдза  абзацын  “либӧ  крестьяна  (фермер)  овмӧс  котыртӧм”  кывъяс
лӧсялана вежлӧгын киритны;

2) 3 пунктса 3, 4 пунктувъяс гижны тадзи:
“3)  сэк,  кор  збыльмӧдӧны  тайӧ  Пӧрадоклӧн  да  условиеяслӧн  2

пунктса 2 пунктулын индӧм мероприятие:
а)  шыӧдчысь  уджӧн  могмӧдан  служба  органъяссянь  эз  босьт

уджтӧмалысь  гражданалы  предпринимательскӧй удж заводитны  отсалӧм
вылӧ  ӧтчыдысь сьӧмӧн отсӧгсӧ, кутшӧмӧс сетӧны “Россия Федерацияын
олысьясӧс уджӧн могмӧдӧм йылысь” Россия Федерацияса Оланпасын 7.1-1
статьялӧн  1  пунктса  8  пунктувлӧн  дас  ӧтиӧд  абзац  серти,  социальнӧй
контракт кырымалӧм, социальнӧй контракт подув вылын пособие индӧм да
мынтӧм вылӧ шыӧдчысьӧн шыӧдчан тӧлысь водзын мунысь ӧти во чӧжӧн;

б)  шыӧдчысьлӧн  олӧмӧ  пӧртан  производствоын  олӧмӧ  пӧртан
документъяс серти уджйӧзыс абу;

4) сэк, кор збыльмӧдӧны тайӧ Пӧрадоклӧн да условиеяслӧн 2 пунктса
3 пунктулын индӧм мероприятие:

а)  шыӧдчысь  уджӧн  могмӧдан  служба  органъяссянь  эз  босьт
уджтӧмалысь  гражданалы  предпринимательскӧй  удж заводитны отсалӧм



вылӧ  ӧтчыдысь сьӧмӧн отсӧгсӧ, кутшӧмӧс сетӧны “Россия Федерацияын
олысьясӧс уджӧн могмӧдӧм йылысь” Россия Федерацияса Оланпасын 7.1-1
статьялӧн  1  пунктса  8  пунктувлӧн  дас  ӧтиӧд  абзац  серти,  социальнӧй
контракт кырымалӧм, социальнӧй контракт подув вылын пособие индӧм да
мынтӧм вылӧ шыӧдчысьӧн шыӧдчан тӧлысь водзын мунысь ӧти во чӧжӧн;

б)  шыӧдчысьлӧн  (сылӧн  семьяӧ  пырысьяслӧн)  эм  му  участок,
кутшӧмӧс сетӧма да (либӧ) ньӧбӧма аспом подсобнӧй овмӧс нуӧдӧм вылӧ,
кутшӧм вылӧ инӧдъяссӧ пасйӧма оланпастэчасӧн урчитӧм пӧрадокын.

Социальнӧй  контракт  кырымалігӧн  медшӧр  принципъясӧн  лоӧны
гражданалӧн  пырӧдчыны  асланыс  кӧсйӧм,  социальнӧй  контрактлысь
условиеяссӧ  быть  збыльмӧдӧм,  социальнӧя  адаптируйтчан  уджтассӧ
быдӧнлы торйӧн дасьтӧм, социальнӧй контракт серти сёрнитчысьяслӧн бур
бӧртасӧдз воӧдчӧмын кыкнанладорса интерес.”;

3) 31 пункт гижны тадзи:
“31. Социальнӧй контрактсӧ кырымалӧны:
а) ӧти и сійӧ жӧ гӧля олысь гражданинкӧд, коді уджалӧ социальнӧй

контрактлӧн вына кадколаст помасян лунсянь 12 тӧлысьысь оз этшаджык.
Уджавны  дугдігӧн  (сократитӧм,  выль  олан  местаӧ  вуджӧмкӧд  йитӧдын
уджысь мунӧм да мукӧд пыдди пуктана помка кындзи, а сідзжӧ сэк, кор
помасис срочнӧй уджалан сёрнитчӧм) выль социальнӧй контрактсӧ позьӧ
кырымавны  татшӧм  гражданинкӧд  водзынджык  кырымалӧм  социальнӧй
контрактлӧн вына кадколаст помасян лунсянь 12 тӧлысьысь оз водзджык –
тайӧ  Пӧрадоклӧн  да  условиеяслӧн  2  пунктса  1  пунктулын  индӧм
мероприятие серти;

б)  ӧти  и  сійӧ  жӧ  гӧля  олысь  гражданинкӧд,  коді  збыльмӧдӧ
предпринимательскӧй удж либӧ лоӧ уджсикас чӧжӧс вылӧ вот мынтысьӧн
социальнӧй  контрактлӧн  вына  кадколаст  периодӧ  да  социальнӧй
контрактлӧн вына кадколаст помасян лунсянь 12 тӧлысьысь оз этшаджык.
Сэк, кор сійӧ воштӧ асшӧр уджалысьлысь либӧ уджсикас чӧжӧс вылӧ вот
мынтысьлысь  статус,  татшӧм  гражданинкӧд  водзынджык  кырымалӧм
социальнӧй контрактлӧн вына кадколаст помасян лунсянь 12 тӧлысьысь оз
водзджык  –  тайӧ  Пӧрадоклӧн  да  условиеяслӧн  2  пунктса  2  пунктулын
индӧм мероприятие серти;

в)  ӧти  и  сійӧ  жӧ  гӧля  олысь  гражданинкӧд,  коді  нуӧдӧ  аспом
подсобнӧй  овмӧс  социальнӧй  контрактлӧн  вына  кадколаст  периодӧ  да
социальнӧй контрактлӧн вына кадколаст помасян лунсянь 12 тӧлысьысь оз
этшаджык.  Сэк,  кор  индӧм периодӧ  воштӧма  уджсикас  чӧжӧс  вылӧ вот
мынтысьлысь  статус,  выль  социальнӧй  контрактсӧ  позьӧ  кырымавны
татшӧм гражданинкӧд водзынджык кырымалӧм социальнӧй контрактлӧн
вына  кадколаст  помасян  лунсянь  12  тӧлысьысь  оз  водзджык  –  тайӧ
Пӧрадоклӧн да условиеяслӧн 2 пунктса 3 пунктулын индӧм мероприятие
серти;

г) ӧти и сійӧ жӧ гӧля олысь гражданинкӧд (гӧля олысь гражданинлӧн
семьякӧд) воддза социальнӧй контрактлӧн вына кадколаст помасян лунсянь



вонас ӧтчыдысь оз тшӧкыдджыка – тайӧ Пӧрадоклӧн да условиеяслӧн 2
пунктса 4 пунктулын индӧм мероприятие серти.”;

4) 9 пунктын:
а) 8 пунктув киритны;
б)  10  пунктувса  медводдза  абзацын  “,  кутшӧмӧс  индӧма  тайӧ

Пӧрадоклӧн да условиеяслӧн 7 пунктын,” кывъяс киритны;
5) 10 пунктӧ содтыны татшӧм сюрӧса абзац:
“Социальнӧй контрактлӧн вына периодӧ гражданинӧс гӧля олысьӧн

шуан кадколаст помасьӧм вӧсна социальнӧй контракт подув вылын индӧм
пособиесӧ оз дугӧдны.”;

6) 15 пунктын:
а) 1 пунктулын:
“а”  пунктувса  мӧд  абзацын  “4  тӧлысьысь  оз  дырджык;”  кывъяс

вежны “4 тӧлысьысь оз дырджык.” кывъясӧн;
“а” пунктулӧ содтыны татшӧм сюрӧса абзац:
“Сьӧмӧн  мынтӧмсӧ,  мый  збыльмӧдӧны  шыӧдчысьӧс  удж  вылӧ

босьтӧмсӧ эскӧдан кадпассянь 3 тӧлысь чӧжӧн, мынтӧны быд тӧлысь (сы
лыдын социальнӧй контрактлӧн вына кадколаст сійӧс нюжӧдтӧг помасян
лунсянь) сэк, кор шыӧдчысь водзӧ уджалӧ социальнӧй контрактлӧн вына
кадколастӧ кырымалӧм уджалан сёрнитчӧм серти;”;

б)  2  пунктувса  “б”  пунктулын  “уджалан  рынок  вылын  колана
нырвизьяс серти” кывъяс киритны;

7) содтыны татшӧм сюрӧса 151 пункт:
“151.  Тайӧ  Пӧрадоклӧн  да  условиеяслӧн  2  пунктса  1  да  4

пунктувъясын индӧм мероприятиеяс серти мынтӧмъяслысь мындасӧ колӧ
шыӧдчӧмтӧг  выль  пӧв  артавны  Коми  Республикаын  ставнас  уджавны
вермысь олысьяслы овны судзсяна сьӧм ыдждалӧн вежсян тӧлыссянь, мый
урчитӧма Коми Республикаын “Россия Федерацияын судзсяна сьӧм ыджда
йылысь” Федеральнӧй оланпас серти.”;

8) 17 пунктын:
а) 1 пунктувса “ж” пунктув киритны;
б)  2  пунктувса  мӧд  абзацын  “е”  да  “ж”  пунктувъясӧн  урчитӧм

случайяс” кывъяс вежны “е” пунктулӧн урчитӧм случай” кывъясӧн;
9) 19 пунктса медводдза абзац гижны тадзи:
“19.  Сэк,  кор  шыӧдчысь  социальнӧй  контракт  подув  вылын

пособиесӧ,  кутшӧмӧс  мынтӧма  тайӧ  Пӧрадоклӧн  да  условиеяслӧн  2
пунктса сизимӧд абзацӧн урчитӧм мероприятие серти, видзӧма абу торъя
мог  вылӧ  либӧ  социальнӧй  контрактлӧн  вына  периодӧ  ас  кӧсйӧм  серти
дугӧдӧма (абу збыльмӧдӧма) асшӧр предпринимательскӧй удж, социальнӧй
контракт  подув  вылын  пособиелысь  мындасӧ  шыӧдчысь  бӧр  бергӧдӧ
шӧринлы тырвыйӧ йӧрышын ас вӧля серти асшӧр предпринимательскӧй
удж дугӧдан лунсянь либӧ шыӧдчысьӧн асшӧр предпринимательскӧй удж
збыльмӧдтӧмсӧ либӧ социальнӧй контракт подув вылын пособие абу торъя
мог вылӧ видзӧмсӧ шӧринӧн эрдӧдан лунсянь 30 лун чӧжӧн.”;



10) 192 пунктса “б” пунктувлӧн мӧд абзацӧ да “в” пунктувлӧн мӧд
абзацӧ  “вот  мынтысьӧн  пасйӧм”  кывъяс  бӧрын  содтыны  “(сэк,  кор
социальнӧй  контракт  кырымалан  кадпас  вылӧ  татшӧм  пасйӧмыс  абу)”
кывъяс;

11)  20  пунктса  медводдза  абзацын  “4-ӧд  тӧлысь  чӧжӧн”  кывъяс
вежны “5-ӧд тӧлысь чӧжӧн” кывъясӧн;

12) 201 пункт гижны тадзи:
“201.  Шӧрин  социальнӧй  контрактлӧн  вына  кадколаст  помасян

лунсянь  кадколаст  чӧжӧн  быд  тӧлысь  мониторитӧ  шыӧдчысьлысь
(шыӧдчысьлӧн семьялысь) олан условиеяссӧ, сы лыдын:

а) тайӧ Пӧрадоклӧн да условиеяслӧн 2 пунктса 1 пунктулын индӧм
мероприятие серти:

12 тӧлысь чӧжӧн быд тӧлысь прӧверитӧ,  эм-ӧ шыӧдчысьлӧн вына
уджалан сёрнитчӧм;

12  тӧлысь  чӧжӧн  арталӧ  социальнӧй  контрактлӧн  вына  кадколаст
помасян  лунсянь  4-ӧд  –  6-ӧд  тӧлысьясысь,  7-ӧд  –  9-ӧд  тӧлысьясысь  да
10-ӧд – 12-ӧд тӧлысьясысь уджалӧмысь шыӧдчысьлысь чӧжӧссӧ;

б) тайӧ Пӧрадоклӧн да условиеяслӧн 2 пунктса 2 пунктулын индӧм
мероприятие серти:

12  тӧлысь  чӧжӧн  быд  тӧлысь  прӧверитӧ,  пасйӧма-ӧ  шыӧдчысьӧс
асшӧр уджалысьӧн либӧ уджсикас чӧжӧс вылӧ вот мынтысьӧн;

12  тӧлысь  чӧжӧн  арталӧ  социальнӧй  контрактлӧн  вына  кадколаст
помасян  лунсянь  4-ӧд  –  6-ӧд  тӧлысьясысь,  7-ӧд  –  9-ӧд  тӧлысьясысь  да
10-ӧд – 12-ӧд тӧлысьясысь предпринимательскӧй уджысь шыӧдчысьлысь
чӧжӧссӧ;

в) тайӧ Пӧрадоклӧн да условиеяслӧн 2 пунктса 3 пунктулын индӧм
мероприятие серти:

12  тӧлысь  чӧжӧн  быд  тӧлысь  прӧверитӧ,  пасйӧма-ӧ  шыӧдчысьӧс
уджсикас чӧжӧс вылӧ вот мынтысьӧн;

12  тӧлысь  чӧжӧн  арталӧ  социальнӧй  контрактлӧн  вына  кадколаст
помасян  лунсянь  4-ӧд  –  6-ӧд  тӧлысьясысь,  7-ӧд  –  9-ӧд  тӧлысьясысь  да
10-ӧд – 12-ӧд тӧлысьясысь уджалӧмысь шыӧдчысьлысь чӧжӧссӧ;

г) тайӧ Пӧрадоклӧн да условиеяслӧн 2 пунктса 4 пунктулын индӧм
мероприятие серти:

12 тӧлысь чӧжӧн прӧверитӧ, лёкмис-ӧ шыӧдчысьлӧн (шыӧдчысьлӧн
семьялӧн) материально-бытӧвӧй состояниеыс.

Мониторитігӧн  босьтӧм  бӧртасъяс  серти  шӧрин  тайӧ  пунктса
медводдза абзацын индӧм мониторинглӧн кадколаст помасян лунсянь 15
уджалан лун чӧжӧн примитӧ помшуӧм сы йылысь, колӧ-ӧ кырымавны гӧля
олысь  гражданинкӧд  выль  социальнӧй  контракт  либӧ  сетны  сылы
социальнӧя  отсалан  мукӧд  мера  либӧ  услуга,  кутшӧмӧс  содтӧ
шыӧдчысьлӧн личнӧй делӧӧ.

Шӧрин  гижӧмӧн  юӧртӧ  шыӧдчысьлы  тайӧ  пунктса  дас  коймӧд
абзацын индӧм помшуӧм примитан лунсянь 20 уджалан лун чӧжӧн сыкӧд
выль социальнӧй контракт кырымавны позянлун йылысь.



Тайӧ  пунктӧн  урчитӧм  мониторинг  нуӧдӧм  вылӧ  колана
документъяссӧ  (тӧдмӧгъяссӧ),  сы  лыдын  чӧжӧс  йылысь  документъяссӧ
(тӧдмӧгъяссӧ),  кутшӧмъяслӧн  ӧшмӧсӧн  лоӧ  Федеральнӧй  вот  служба,
шӧрин  корӧ  ведомствокостса  юӧрӧн  йитчан  пӧрадокын,  сы  лыдын
электроннӧя  йитчан  ведомствокостса  ӧтувъя  системаӧн  вӧдитчӧмӧн,
органъясысь  да  (либӧ)  организацияясысь,  кодъяс  наӧн  вӧдитчӧны,  да
(либӧ) найӧс сетӧ шыӧдчысь (олӧмын стӧч лоӧмторкӧд йитӧдын).”.


